Ffermwyr sy’n gyfeillgar i gacwn yn arwain y ffordd yng Nghymru

Mae grwp o ffermwyr yng Nghymru yn arwain y ffordd drwy sicrhau bod eu ffermydd yn
‘gyfeillgar i gacwn’. Wrth gydweithio ag Ymddiriedolaeth Cadwraeth Cacwn, mae’r corff
cydweithredol Cynnyrch Llaeth Organig Calon Wen yn hybu’r nifer o gacwn drwy sicrhau
bod cynefinoedd llawn blodau ar gael i'r cacwn fwydo ynddyn nhw ledled eu 25 fferm sy’n
aelod.

Wedi eu hariannu gan EIP yng Nghymru, rhoddwyd opsiynau sy’n gyfeillgar i gacwn ar
brawf gan y grwp o ffermwyr ar chwech o’u ffermydd drwy gyfrwng project ‘Porfeydd ar
gyfer Peillwyr’ Calon Wen.

O 201812020, gan gydweithio gydag Ymddiriedolaeth Cadwraeth Cacwn, Menter a
Busnes a'r RSPB, nod y prawf oedd dod o hyd i atebion hawdd ac ymarferol i ffermwyr
helpu cacwn a pheillwyr eraill. Yn ystod y cyfnod hwn, casglwyd data ar gacwn a’u
cynefinoedd ledled ffermydd y prawf i sicrhau bod yr ymchwil newydd hwn ar ffermydd yn
sicrhau mwy o ddealltwriaeth ynglyn a sut i warchod y pryfed hanfodol yma sy’n peillio.

Meddai ffermwr Calon Wen, David Edge: “Yn ystod y tair blynedd, mae hi wedi dod yn
haws rheoli’r gwelltir dros beillwyr. Mae gwyndynnydd aml-rywogaeth wedi dod yn
gyfarwydd ac mae hi'n eithaf syml gadael rhai stribedi heb eu torri, gyda hyd yn oed y
torwyr gwair ar gytundeb yn deall beth sydd ei angen. Mae wedi dod yn awtomatig, ac nid
ydyw wedi gwneud gwahaniaeth amlwg i gynnyrch cnydau y naill ffordd na’r llall. Rydw i'n
gefnogol iawn ac am wneud yr hyn a allaf i warchod cacwn; gyda phroject Calon Gwenyn
ar y gweill, mae ffermwyr Calon Wen yn cymryd rhan wirioneddol mewn cadwraeth natur.’

Wrth ddefnyddio’r wybodaeth a gasglwyd drwy gyfrwng y treialon hyn mae’r grp yn lansio
‘Arweiniad i ffermio gwelltir sy’n gyfeillgar i Beillwyr’, a ariennir gan EIP yng Nghymru, sy’'n
dod & rhai o’r camau y gellir eu dilyn gan ffermwyr da byw i gynyddu nifer peillwyr ar eu
ffermydd ynghyd. Mae’r arweiniad yn amlinellu sut y gellir ymgorffori cynefin fforio a nythu
ar gyfer cacwn mewn rheolaeth gwrychoedd, cyrion caeau a thraciau, pyllau, ffosydd a



chyrion coedlannau. Mae’r arweiniad yn dangos sut y gellir defnyddio gwyndynnydd sy’n
llawn codlysiau i gynyddu’r arwynebedd o flodau ar y fferm.

Meddai Anna Hobbs, Swyddog Cadwraeth Ymddiriedolaeth Cadwraeth Cacwn, “Mae hi
wedi bod yn wirioneddol gyffrous gweithio ar broject a arweinir gan ffermwyr, a helpu
ffermwyr Calon Wen i ddatblygu dulliau i gynnal peillwyr ar eu ffermydd a gwella
cynefinoedd sy’n hanfodol ar gyfer cadwraeth peillwyr. Mae pob fferm yn wahanol, ac mae
hi wedi bod yn wych dod o hyd i ddulliau y mae’n bosib i'r ffermwyr eu rheoli yn unigol ar
gyfer peillwyr sy’n gweddu gyda’u system ffermio cynaliadwy a chynhyrchiol. Gobeithio y
bydd canlyniadau’r project ‘Porfeydd ar gyfer Peillwyr’ yn annog ffermwyr eraill i roi gwaith
tebyg ar y gweill.”

Wrth edrych tua’r dyfodol, bydd ffermwyr corff cydweithredol Cynnyrch Llaeth Organig
Calon Wen yn gwneud yn fawr o ddarganfyddiadau y project ‘Porfeydd ar gyfer Peillwyr’
ac yn cydweithio gydag Ymddiriedolaeth Cadwraeth Cacwn ar broject newydd o’r enw
‘Calon Gwenyn'. Bydd ffermwyr Calon Wen yn trafod eu mesurau sy’n gyfeillgar i gacwn
ar eu ffermydd ac, fel ‘Pencampwyr Fferm Cacwn’, yn helpu i annog ffermwyr ledled
Cymru i gyflwyno rhai o’r mesurau hyn ar eu ffermydd eu hunain.

Elusen a sefydlwyd yn y DU o ganlyniad i bryderon difrifol am ‘dynged y gacynnen’ yw
Ymddiriedolaeth Cadwraeth Cacwn. Gweler bumblebeeconservation.org

Corff cydweithredol cynnyrch llaeth organig yw Calon Wen sydd a 25 fferm sy’n cynhyrchu
llaeth, ymenyn a chaws. Gweler https://www.calonwen-cymru.com/

Cyswillt i ‘A guide to Pollinator friendly grassland farming’

Mae EIP yng Nghymru, a weithredir gan Gyswllt Ffermio Menter a Busnes, wedi derbyn nawdd
drwy gyfrwng Cymunedau Gwledig Llywodraeth Cymru — Rhaglen Ddatblygiad Gwledig 2014-
2020, a ariennir gan Gronfa Amaethyddol Ewropeaidd dros Ddatblygiad Gwledig a Llywodraeth
Cymru.

